         Менің сүйікті мамандығым және инновациялық әдіс тәсілдерім.
          Ұстаз болу  арманым мені мектепте жиырма жеті жыл балаларға білім беру ісімен айналысумен дәлелденді. Алланың қалауымен осы саланың маманы ретінде  ары қарай жұмыс атқаруым заңды құбылыс деп ойлаймын. « Білім саласы –елдің ертеңін айқындайтын оның бәсекелестік қабілетіне  ықпал ететін аса маңызды сала. Білім жүйесінің жаны да жүрегі де тірегі де -ұстаз» - деп Елбасымыздың сөзі баршамызға  мәлім. 
        Ұстаз   білім мен өнердің жеке қиын саласына үйретуге өте мұқият бағыт ұстайды. Осындай күрделі де қиын жауапкершілікті арқалап, мен өз пәніме қатысты үнемі білімімді  жетілдіру жолындамын десем, артық болмас еді. Өйткені, жасым әлдеқашан қырықтан асып кетсе де, заман талабы бойынша көптеген жаңартылған оқыту мазмұны бойынша дәрістерге, курстарға, коуч-семинарларға қатысып, өз білім деңгейімді көтерудемін. Сабақ өткізу шеберлігін таңдаумен бірге педагогикалық - психологиялық өрісімді  өсіріп отыруға, біліктілік дәрежемді көтеруге  міндеттімін .
     Қашықтан оқыту кезіндегі ата-ананың рөлі аса құнды екеніне назар аударуға болады. Әсіресе бастауыш сыныпта оқитын балалары бар ата-аналарға көп «қиыншылық» түсті десек, артық болмайды. Өткені дәл осы ата-аналар баласының оқуын тікелей өз бақылауында ұстай отырып, мұғаліммен тығыз байланыста жұмыс жасайтыны шындық. Қашықтықтан оқыту ең алдымен, ұстаз және оқушылардың қашықтықтан оқытудың сыныптағыдай маңызды екендігіне көз жеткізуі керек. Алайда ұстаз бен оқушылардың арасында қашықтық болатыны сөзсіз. Оқушылар материалды өз бетінше зерделеуге мұқият болулары керек, бақылау олардың онлайн тапсырмаларын бағалау арқылы жүзеге асырылады. Сонымен қатар қашықтықтан оқыту нысанын таңдау керек. Жеке басым онлайн сабақтарды ұсынылатын оқу платформалары:  BilimLand; Kyndelik. Kz, Online Mektep арқылы жүзеге асырып жатырмын. Платформалардың оқушылар үшін өте сауатты жасалған, оқушылардың жас деңгейлерін ескере құрастырылғанын ауыз толтыра айта аламын. Кез келген тапсырманы көптеген суреттер, маңызды ақпараттар, аудио және бейнежазбалар арқылы оқушылардың тапсырманы орындауға қызығушылығын оята отыра, әр тапсырманы талпына жасауға зор мүмкіншіліктер берілген.

Online Mektep платформасында сабақ кестесін сақтап қоямын, ал жаттығу басталған кезде барлық материалдар орналастырылып, балаларға жеткізілуін қадағалап отырамын. Тексеруге жіберілген ашық тапсырмалар мен материалдарды жаңа сабақ басталғанға дейін  

3 сағаттан кешіктірмей бағалау керек екенін ескертіп қоямын, әйтпесе балалар қашықтық сабақтың ынтасы мен маңыздылығын жоғалтады. Оқушылардың білімін тексеру мақсатында Online Mektep платформасында бөлім бойынша және тоқсан бойынша /БЖБ, ТЖБ/ жиынтық бағалау сабақтарын құрастыру конструкторы бар екені өте қолайлы болды. Мұғалім жоспарлаған тапсырмаларын осы конструктор арқылы құрастырып, сайттағы кестеге орналастыра алады. Сонымен қатар кез келген сабаққа да дәл осындай конструктор арқылы сабақ құрастыруға болатыны қуантады.

Ұстаз үшін қашықтықтан оқыту кезінде оқушылармен байланыс ең маңызды болып табылады. Тапсырманың анық-қанығын, оқу материалдарына толық қолжетімділіктің болуын және тағы басқа  жақтарын үнемі бақылау қажет. Электрондық күнделікте топтық хабарламаларды қолдануды ұсынуға болады. Сондай-ақ, өзім  осы мақсатта оқушылар арасында танымал болған мессенджерді (Whatsapp және т.б.), тіпті әлеуметтік желілердің ресурстарын пайдалануды жөн көрдім.   Үй тапсырмасын тексеру кезінде  оқушылардың жетістіктері мен сәтсіздіктеріне жалпы шолу, қиын сәттерді түсіндіріп шығуды талап етеді. Жаңа материалды, бейнежазбаларды, оқу тапсырмасын оқуға деген ынтасын арттыру үшін түрлі әдістерді қолдануға тура келеді. Материалды оқымас бұрын оқушылар олардан не талап етілетіндігін нақты білуі керек, оған не назар аудару керек, қандай білім және практикалық дағдылар тексерілетінін көрсету қажет; тұтастай алғанда, оқушыларға жаңа материалды өз бетінше зерттеу алдында міндеттер нақты қойылуы керек.

Сабақты түсіну мен қорытындылаудың алғашқы сынағы - бұл жаңа материалды зерделеу, білім мазмұнын тапсырмалармен, интерактивті модельдермен және өзін-өзі тексеруге арналған сұрақтармен тікелей байланыстыру кезінде осы кезеңді жүзеге асырудың тамаша мүмкіндігі. Сабақты меңгеру, жіберген қателерді талдау және түзету - тесттер, кіріккен интерактивті модельдер және жауаптарды жинау формаларын қолдану арқылы жүзеге асырылады. Тапсырмаларды уақтылы тексеруді және оқушыларға олардың жетістіктері мен қателіктері туралы көпшілікке немесе жеке ақпарат беруді қамтамасыз етеді.   Оқушыларға берілетін мәтіннен ең маңыздысын қалдырып, егер баланың тақырыбы қызықтыратын болса, қосымша материалдардың болуы туралы ескертулер жасап жүрмін. Мәтінді құрылымдау, мәтінді бөліктерге бөлу керек. Соңында қысқаша түйіндеме ұсынылады. Бұған қоса сызбалар және басқа визуализациялар материалды жақсы түсінуге және есте сақтауға мүмкіндік береді.  Тапсырмалар мен оқу блоктары көлемі мен күрделілігіне қарай теңестірілуі қажет. Ешкім үшін құпия емес, біздің ауылда оқушыларға үйіндегі Интернеттің жетіспеушілігі жиі кездеседі. Сол себепті ұстаздарға  кәдімгі оқулықты, баспа материалдарын және тапсырмаларды қолдана отырып материалды зерттеу бойынша жұмысты ұйымдастыруларымызға тура келеді. Әр сабақтың алдында балаға осы сақтау құралдарымен жұмыс жасау бойынша нақты нұсқаулар берілуі керек. Сонымен қатар, материалды әзірлеуді бақылауды және тексеру нәтижелерді оқушыға уақтылы жеткізуді қамтамасыз етудің барлық нұсқаларын ұсынуға тура келеді. Бұл жағдайда мұғалімнен оқушыға және керісінше материалдарды жеткізу жүйесін нақты әзірлеу қажет. Бұндай жағдай туындағанда курьерлік қызметті ұстаздың өзі атқарып кететіні де жасырын емес жағдай.

             Өзімнің тәжірибеме сүйене отырып, жаңашыл ұстаз болмысын сомдар болсам, 
2017 жылы  Қазақстан Республикасында орта білім мазмұнын жаңарту шеңберінде орыс тілді мектептердегі  «Қазақ тілі мен әдебиеті» пәні бойынша педагог кадрларының  біліктілігін арттыру білім беру бағдарламасы бойынша 160 академиялық сағат көлемінде оқу курсын аяқтадым . Еңбегім өз жемісін беріп,   «Нұр Отан» Құрмет грамотасымен марапатталдым. «Өрлеу» біліктілікті арттыру ұлттық орталығының  «Білім беру мазмұнын жаңарту шеңберінде мемлекеттік тілді оқытудың өзекті мәселелері» атты Республикалық ғылыми –әдістемелік оn-line конференция материалдарының жинағына мақалам жарияланды.  №7  Республикалық ғылыми-педагогикалық  «Қазақ тілі мен әдебиеті орыс мектебінде» журналында : «Тазалық –денсаулық кепілі» сабағым жарық көрді. 2018 жылы ККО  Мұғалімдер олимпиадасының   ІІ деңгейлі Дипломымен марапатталдым. THESIS.KZ  Республикалық педагогикалық порталының  ІІІ дәрежелі Дипломымен марапатталдым.
2019 жылы CLEVER  олимпиадасының   І дәрежелі Дипломымен марапатталдым.
«Қазақ тілі және сөйлеу мәдениеті»  таңдау курсына арналған Авторлық бағдарламам жарық көрді. Облыстық семинардың Құрмет грамотасымен марапатталдым. 2020 жылы USTAZ TILEGI   Республикалық ғылыми-әдістемелік орталығының   ІІ дәрежелі Дипломымен,  «Дарын» Республикалық ғылыми-практикалық орталығының  І дәрежелі Дипломымен,   Республикалық «Жыл үздігі -2020» байқауының «Үздік педагог»  медалімен,  Қазақстан педагогтар қауымдастығының Дипломымен марапатталдым.  «Білім беру ісінің үздік педагогі-2020» атты республикалық байқауының материалдар жинағына ендім. USTAZ TILEGI   Республикалық ғылыми-әдістемелік орталығы. Халықаралық олимпиадасының  Дипломымен,  «Қашықтықтан білім берудің өзекті мәселелері» тақырыбындағы Халықаралық ғылыми-практикалық онлайн-конференциясының Сертификатымен,  
NIO.kz Республикалық Ұлттық интернет олимпиадасының  ІІІ Дәрежелі  Дипломымен марапатталдым.
2021жылы  «Қашықтықтан білім берудің өзекті мәселелері»  тақырыбындағы Халықаралық онлайн- конференцияның электрондық жиынтығына ендім,  Bilimger .kz  Республикалық cайтынан   Құрмет грамотасымен, Daryn online. Qaztest. ІІІ дәрежелі Дипломмымен, Республикалық Bilimger.kz . білім порталына мақала жариялап, Құрмет грамотасымен, 
TIO Республикалық дәстүрлі олимпиадасының ІІІ дәрежелі Дипломымен марапатталдым.
                Шәкірттерім де өз кезегінде алған  білімдерін   дәлелдеп,  аудандық , облыстық, республикалық   байқауларында топ жарды.    Марупова З. /9-сынып/ – «Ақ бота» байқауында ІІІ орын иегері, Гулиева А. /10-сынып/  аудандық олимпиаданың ІІІ орын иегері, Искандерова А. /10-сынып/ – ККО олимпиадасының   І дәрежелі Дипломымен, Оразтайқызы А. /5-сынып/-CLEVER олимпиадасының  І дәрежелі Дипломымен, Азаматов А. /5-сынып/- Ust.kz олимпиада  – І дәрежелі Дипломымен, Рытова Н. /5-сынып/- «Абай Құнанбаев  -175» байқауының  І дәрежелі Дипломымен, Карапетьянц У. 

/7-сынып/ - NIO.kz Республикалық Ұлттық интернет олимпиадасының 
 І Дәрежелі Дипломы , Игнатченко М /6-сынып/ - «ALTYN QYRAN- ерекше дарын иесі» зияткерлік олимпиадасының жеңімпазы, ІІІ Дәрежелі  Дипломымен,  Рахмитуллаева Я. 
 /6-сынып/-Республикалық CLEVER олимпиадасы  І дәрежелі Дипломымен марапатталды. 

             Ұстаз болғаныма мақтанамын.  Жақсы педагог – бұл қай кезде де ең алдымен кәсіби деңгейі жоғары, интеллектуалдық, шығармашылық әлеуеті мол тұлға. Ол оқытудың жаңа технологияларын өмірге ендіруге дайын, оқу- тәрбие ісіне шынайы жанашырлық танытатын қоғамның ең озық бөлігінің бірі деп есептеймін және солай болуы тиіс.   Ұстаздан жаңа әдісті, шығармашылық ізденісті талап ететін заманға сай болуымыз міндетті.
